
భక్తిరసశతకసంపుటము










		
యుక్తియు బుద్ధియు నూహ దాసున కిచ్చి

                      భక్తితో మీపాదభజనయందు

నాసక్తి బుట్టించి యమృతసారం బెల్లఁ

                      దారకశతకంబు త్వరితముగను



	 





	గీ.	
బలుకు పలుకించు వేవేగ పరమపురుష

యింపుగఁ బఠించువారికి నిహము పరము

దాతవై యిచ్చి రక్షించు ధన్యచరిత...

	సీ.	
నరులార సేయుఁడీ నారాయణజపంబు

                      మ్రొక్కి సేవించిన మోక్షకారి

జనులార పల్కుఁడీ జయరామనామంబు

                      కార్యార్థముల కెల్లఁ గల్పవల్లి

ప్రజలార సేయుఁడీ పంకజాక్షునిపూజ

                      సాయుజ్యపదవికి సాయకారి

మానవబుధులార మఱువక దలఁచుడీ

                      పరమాత్మశబ్దంబు పాపహారి



	 





	గీ.	
పెక్కుమార్గంబులను బోక ప్రేమచేత

భక్తితో రామమంత్రంబు పఠన జేసి

మ్రొక్కి సేవించి చెందుఁడీ మోక్షపదవి...

	సీ.	
తలఁచుఁడీ జనులార తారకనామంబు

                      గోవిందనామమే కొల్లగొనుఁడి

కృష్ణనామం బెపుడు కీర్తన జేయుఁడీ

                      మాధవనామంబు మఱువకండి

